
ՀՀ կառավարության աշխատակազմի 

ղեկավար
պրն Դ. Սարգսյանին
ՀՀ վարչապետի 28.06.2012թ. N02/10.5/9176-12
հանձնարարականի կապակցությամբ

Հարգելի պարոն Սարգսյան
ՀՀ էներգետիկայի և բնական պաշարների նախարարությունը առաջարկում է «Իրան-Հայաստան 400կՎ լարման էլեկտրահաղորդման օդային գծի` Հայաստանի Հանրապետության տարածքով անցնող հատվածի շինարարության աշխատանքների նկատմամբ հարկային և մաքսային վճարների արտոնություններ սահմանելու մասին» ՀՀ օրենքի նախագիծը կրկին ներկայացնել ՀՀ Ազգային ժողով:
Կից ներկայացնում ենք օրենքի նախագծի խմբագրված տարբերակը (որը նախորդից տարբերվում է միայն նրանով, որ հոդված 1-ում և հոդված 2-ի 3-րդ մասում որպես փոխառություն տրամադրող՝ «Սանիր» ընկերության փոխարեն նշվում է նրա դուստր՝ «ՍԱՆԻՐ ԻՆՏԵՐՆԵՅՇՆԼ ՖԶԵ» ընկերությունը) և ՀՀ արդարադատության նախարարության 13.07.2012թ. N01/4129-12 գրությունը (կցվում է): Նշված խմբագրման արդյունքում օրենքի նախագծի կարգավորման ազդեցության գնահատականները չեն փոխվում:
Միաժամանակ հայտնում ենք, որ օրենքի նախագծի քննարկման նախընտրելի ժամկետը ս.թ. սեպտեմբեր ամիսն է: ՀՀ Ազգային ժողովում օրենքի նախագիծը  քննարկելիս որպես ՀՀ կառավարության պաշտոնական ներկայացուցիչ առաջարկում եմ իմ թեկնածությունը:
Առդիր` 27 էջ:

Ա. Մովսիսյան

ԻՐԱՆ-ՀԱՅԱՍՏԱՆ 400ԿՎ ԼԱՐՄԱՆ ԷԼԵԿՏՐԱՀԱՂՈՐԴՄԱՆ ՕԴԱՅԻՆ ԳԾԻ` ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՏԱՐԱԾՔՈՎ ԱՆՑՆՈՂ ՀԱՏՎԱԾԻ ՇԻՆԱՐԱՐՈՒԹՅԱՆ ԱՇԽԱՏԱՆՔՆԵՐԻ ՆԿԱՏՄԱՄԲ ՀԱՐԿԱՅԻՆ ԵՎ ՄԱՔՍԱՅԻՆ ՎՃԱՐՆԵՐԻ ԱՐՏՈՆՈՒԹՅՈՒՆՆԵՐ ՍԱՀՄԱՆԵԼՈՒ ՄԱՍԻՆ
________________________________________________________________________________


Հոդված 1. Սույն օրենքը կարգավորում է «Բարձրավոլտ էլեկտրացանցեր» փակ բաժնետիրական ընկերության (այսուհետև` ծրագիրն իրականացնող կազմակերպություն կամ պատվիրատու) և Իրանի Իսլամական Հանրապետության «Սանիր» ընկերության (այսուհետև` կապալառու) միջև կնքված կապալի պայմանագրի (այսուհետև՝ պայմանագիր) շրջանակներում պատվիրատուի և Իրանի Իսլամական Հանրապետության Արտահանման Զարգացման Բանկի (այսուհետև` բանկ) միջև կնքված ֆինանսական համաձայնագրի (այսուհետև` համաձայնագիր) և կապալառուի դուստր՝ «ՍԱՆԻՐ ԻՆՏԵՐՆԵՅՇՆԼ ՖԶԵ» ընկերության (փոխատու) միջև կնքված փոխառության պայմանագրի համաձայն` Իրան-Հայաստան 400կՎ լարման էլեկտրահաղորդման օդային գծի` Հայաստանի Հանրապետության տարածքով անցնող հատվածի շինարարության աշխատանքների (այսուհետև` ծրագիր) նկատմամբ հարկային և մաքսային վճարների արտոնությունների սահմանման և դրանց կիրառման հետ կապված հարաբերությունները:

Հոդված 2. Համաձայնագրով իրականացվող ծրագրի շրջանակներում` 

1) ծախսված միջոցների հաշվին կապալառուի կողմից պատվիրատուին ապրանքների մատակարարումը, աշխատանքների կատարումը և ծառայությունների մատուցումը (այդ թվում՝ անհատույց կամ մասնակի հատուցմամբ) ազատվում են ավելացված արժեքի հարկից, իսկ պատվիրատուն ազատվում է «Ավելացված արժեքի հարկի մասին» Հայաստանի Հանրապետության օրենքի համաձայն առաջացող՝ այդ գործարքների մասով կապալառուի փոխարեն ավելացած արժեքի հարկի գծով հարկային պարտավորություններ կրելու պարտավորություններից,

2) ծախսված միջոցների հաշվին կապալառուն ազատվում է ծրագրի շրջանակներում Հայաստանի Հանրապետությունում իրականացված տնտեսական գործունեությունից շահութահարկի վճարումից, իսկ պատվիրատուն ազատվում է ոչ ռեզիդենտի կողմից  ծրագրի շրջանակներում Հայաստանի Հանրապետությունում իրականացված տնտեսական գործունեությունից ոչ ռեզիդենտի համար շահութահարկի գծով հարկային գործակալ հանդես գալու պարտավորությունից,

3) բանկը, փոխատուն և Իրանի Արտահանման Երաշխավորման Հիմնադրամը (այսուհետև՝ հիմնադրամ) ազատվում են համաձայնագրով և փոխառության պայմանագրով պատվիրատուի կողմից վճարվող՝ վարկի և փոխառության տոկոսների, դրանց սպասարկման հետ կապված միջնորդավճարների և ապահովագրական վճարների գծով առաջացող շահութահարկից, իսկ պատվիրատուն ազատվում է համաձայնագրով և փոխառության պայմանագրով բանկին, փոխատուին և հիմնադրամին  վճարվող՝ վարկի և փոխառության տոկոսների, դրանց սպասարկման հետ կապված միջնորդավճարների և ապահովագրական վճարների մասով ոչ ռեզիդենտի համար շահութահարկի գծով հարկային գործակալ հանդես գալու պարտավորությունից,

4) պատվիրատուն ազատվում է կապալառուի մատակարարած ապրանքների ներմուծման համար Հայաստանի Հանրապետության սահմանին մաքսային մարմինների կողմից գանձվող ավելացված արժեքի հարկից և մաքսատուրքից:


Հոդված 3. Սույն օրենքով սահմանված հարկային և մաքսային արտոնությունները չեն տարածվում ծրագրի շրջանակներում կապալառուի` Հայաստանի Հանրապետության ռեզիդենտ հանդիսացող ենթակապալառուների վրա:


Հոդված 4. Սույն օրենքով սահմանված հարկային և մաքսային արտոնությունները կիրառվում են ծրագրի սկսման պահից և մինչև սույն օրենքի ուժի մեջ մտնելը ծրագրի շրջանակներում պատվիրատուի մոտ հաշվարկված և չվճարված հարկային և մաքսային պարտավորությունները (կապալառուի փոխարեն` ավելացված արժեքի հարկը, կապալառուին վճարված եկամուտներից` շահութահարկը, կապալառուի կողմից մատակարարված ապրանքների ներմուծման համար Հայաստանի Հանրապետության սահմանին մաքսային մարմինների կողմից գանձվող ավելացված արժեքի հարկը և մաքսատուրքը, ինչպես նաև դրանց գծով տույժերը և տուգանքները) ենթակա են վերահաշվարկման:


Հոդված 5. Սույն օրենքով սահմանված հարկային և մաքսային արտոնությունների կիրառման կարգը՝ ներառյալ արտոնությունների կիրառման համար հիմք ընդունվող գործարքների կատարումը հիմնավորող փաստաթղթերը (պայմանագիր, հաշվարկավճարային փաստաթղթեր և այլն) սահմանում է Հայաստանի Հանրապետության կառավարությունը: 

ՀԻՄՆԱՎՈՐՈՒՄ

«Իրան-Հայաստան 400կՎ լարման էլեկտրահաղորդման օդային գծի` Հայաստանի Հանրապետության տարածքով անցնող հատվածի շինարարության աշխատանքների նկատմամբ հարկային և մաքսային վճարների արտոնություններ սահմանելու մասին» ՀՀ օրենքի ընդունման անհրաժեշտության մասին
	1.
	Անհրաժեշտությունը



	
	      Սույն օրենքի նախագծի ընդունման անհրաժեշտությունը պայմանավորված է նրանով, որ Իրան-Հայաստան 400կՎ լարման էլեկտրահաղորդման օդային գծի (այսուհետև` էլեկտրահաղորդման գիծ)` ՀՀ տարածքով անցնող հատվածի կառուցման (այսուհետև՝ ծրագիր) համար անհրաժեշտ միջոցները՝ ԻԻՀ Արտահանման Զարգացման Բանկի կողմից տրամադրվող 83,083  մլն եվրո վարկը, 24,817 մլն եվրո համաֆինանսավորման գումարը (որը փոխառության կարգով տրամադրում է կապալառուի դուստր՝ «ՍԱՆԻՐ ԻՆՏԵՐՆԵՅՇՆԼ ՖԶԵ» ընկերությանը, այսուհետև՝ փոխատու), վարկի և փոխառության տոկոսները, դրանց սպասարկման հետ կապված միջնորդավճարները և ապահովագրական վճարները ՀՀ պետական բյուջեի հետ առնչություն չունեն և կատարվում են «Բարձրավոլտ էլեկտրացանցեր» ՓԲԸ-ի (այսուհետև՝ պատվիրատու) սեփական միջոցների` շահույթի հաշվին, այն դեպքում, երբ վերջինիս միակ գործունեության` էլեկտրական էներգիայի հաղորդման ծառայության համար ՀՀ հանրային ծառայությունները կարգավորող հանձնաժողովի կողմից հաստատված սակագնի հաշվարկում էլեկտրահաղորդման գծի կառուցման նպատակով անհրաժեշտ ծախսեր նախատեսված չեն:

	2.
	Ընթացիկ իրավիճակը և խնդիրները

	
	        Ծրագրի իրականացման նպատակով պատվիրատուի և ԻԱԶԲ-ի միջև կնքվել է 26.06.2011թ. N900/M/ARM/09 ֆինանսական համաձայնագիրը (այսուհետև՝ համաձայնագիր), ըստ որի՝ էլեկտրահաղորդման գծի ՀՀ տարածքով անցնող հատվածի կառուցման նպատակով ԻԱԶԲ-ն պատվիրատուին է տրամադրում 83,083 մլն եվրո վարկ (տարեկան տոկոսադրույքը՝ CIRR+1, մարման ժամանակաշրջանը՝ էլեկտրահաղորդման գծի կառուցումից հետո հինգ տարվա ընթացքում): 

Համաձայնագրով` էլեկտրահաղորդման գծի կառուցումը ամբողջությամբ իրականացվում է իրանական «Սանիր» ընկերության (այսուհետև՝ կապալառու)  կողմից: Պատվիրատուի և կապալառուի միջև կնքվել է համապատասխան կապալի պայմանագիր (այսուհետև՝ պայմանագիր): Ծրագրով, որի ընդհանուր արժեքը 107,9 մլն եվրո է, հայկական կողմի 24,817 մլն եվրո կազմող համաֆինանսավորման գումարը փոխատուի կողմից փոխառության պայմանագրով կտրամադրվի պատվիրատուին:

	3.
	Տվյալ բնագավառում իրականացվող քաղաքականությունը

	
	-

	4.
	Կարգավորման նպատակը և բնույթը

	
	    Սույն օրենքի նախագծով Իրան-Հայաստան էլեկտրահաղորդման գծի` ՀՀ տարածքով անցնող հատվածի շինարարության աշխատանքների նկատմամբ սահմանվում են հարկային և մաքսային վճարների արտոնություններ, նկատի ունենալով, որ պայմանագրով պատվիրատուի վրա են թողնված կատարվող աշխատանքների գծով ՀՀ-ում առաջացող հարկերի և մաքսային վճարների վճարումները: Ըստ էության Հայաստանի Հանրապետության պետական բյուջեի աջակցությունը ծրագրին կլինի տրամադրվող հարկային և մաքսային արտոնությունները:

	5.
	Նախագծի մշակման գործընթացում ներգրավված ինստիտուտները և անձիք

	
	        ՀՀ էներգետիկայի և բնական պաշարների նախարարության աշխատակազմ,  «Բարձրավոլտ էլեկտրացանցեր» ՓԲԸ:

	6.
	Ակնկալվող արդյունքը 

	
	       Իրան-Հայաստան 400կՎ լարման էլեկտրահաղորդման օդային գծի` ՀՀ տարածքով անցնող հատվածի շինարարության աշխատանքների նկատմամբ հարկային և մաքսային վճարների արտոնությունների սահմանում:

	7.
	Այլ տեղեկություններ (եթե այդպիսիք առկա են)

	
	-


ՏԵՂԵԿԱՆՔ

«Իրան-Հայաստան 400կՎ լարման էլեկտրահաղորդման օդային գծի` Հայաստանի Հանրապետության տարածքով անցնող հատվածի շինարարության աշխատանքների նկատմամբ հարկային և մաքսային վճարների արտոնություններ սահմանելու մասին»  ՀՀ օրենքի նախագծի ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների վերաբերյալ
«Իրան-Հայաստան 400կՎ լարման էլեկտրահաղորդման օդային գծի` Հայաստանի Հանրապետության տարածքով անցնող հատվածի շինարարության աշխատանքների նկատմամբ հարկային և մաքսային վճարների արտոնություններ սահմանելու մասին»  ՀՀ օրենքի նախագծի ընդունման դեպքում պետական բյուջեում ծախսերի և եկամուտների էական ավելացումներ կամ նվազեցումներ չի նախատեսվում: 
Նախագծի ընդունման ազդեցությունը պետական բյուջեի եկամուտների և ծախսերի վրա, ընդհանուր առմամբ, կլինի չեզոք: Ծրագիրն իրականացվելու է արտաքին աղբյուրներից ներգրավվող ֆինանսավորման և համաֆինանսավորման միջոցների հաշվին: Այդ միջոցների ներգրավվման հետ կապված ծախսերը (վարկի ապահովագրական վճար և սպասարկման հետ կապված  միջնորդավճարներ, վարկի և փոխառության տոկոսներ) կատարվելու են «Բարձրավոլտ էլեկտրացանցեր» ՓԲԸ-ի միջոցների հաշվին և դրանց կատարումը կարող է բերել պետական բյուջեի եկամուտների որոշակի կորստի (կարող է կրճատվել «Բարձրավոլտ էլեկտրացանցեր» ՓԲԸ-ի հետագա տարիների հարկվող շահույթը):

ՏԵՂԵԿԱՆՔ

«Իրան-Հայաստան 400կՎ լարման էլեկտրահաղորդման օդային գծի` Հայաստանի Հանրապետության տարածքով անցնող հատվածի շինարարության աշխատանքների նկատմամբ հարկային և մաքսային վճարների արտոնություններ սահմանելու մասին»  ՀՀ օրենքի նախագծի ընդունման դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների վերաբերյալ
	Պետական բյուջեի կամ տեղական ինքնակառավարման մարմինների բյուջեների վրա ազդեցությունը

	Ցուցանիշներ 
	ընթացիկ 2011թ. 
	Հաջորդող 3 տարիները 

	
	
	2012թ. 
	2013թ. 
	2014թ. 

	
	Ըստ 2011թ. պետական բյուջեի  


	Փոփոխու-թյունը 2011թ. պետական բյուջեի  համեմատ
	Փոփոխությունն ընթացիկ տարվա համեմատ 
	Փոփոխությունն ընթացիկ տարվա համեմատ 
	Փոփոխությունն ընթացիկ տարվա համեմատ 

	1 
	2 
	3 
	4 
	5 
	6 

	1.Եկամուտներ
	0
	0
	0
	0
	0

	1.1. պետական բյուջեի եկամուտներ 
	0
	0
	0
	0
	0

	1.2. ՏԻՄ եկամուտներ 
	X
	X
	X
	X
	X

	2. Ծախսեր
	0
	0
	0
	0
	0

	2.1. պետական բյուջեի ծախսեր
	0
	0
	0
	0
	0

	2.2. ՏԻՄ բյուջեի ծախսեր 
	X
	X
	X
	X
	X

	3. Ֆիսկալ ազդեցության գնահատական
	
	
	
	
	

	3.1. պետական բյուջե 
	
	
	
	
	

	3.3. ՏԻՄ բյուջե 
	
	
	
	
	

	4. Եկամուտների և ծախսերի հաշվարկների մանրամասն ներկայացում (անհրաժեշտության դեպքում կարող է ներկայացվել հավելվածի տեսքով) 
	
	
	
	
	

	4.1. Եկամուտների գնահատում
	
	
	
	
	

	4.2. Ծախսերի գնահատում 
	
	
	
	
	

	5.  Այլ տեղեկություններ (եթե այդպիսիք առկա են) 
	
	
	
	
	


ՏԵՂԵԿԱՆՔ
«Իրան-Հայաստան 400կՎ լարման էլեկտրահաղորդման օդային գծի` Հայաստանի Հանրապետության տարածքով անցնող հատվածի շինարարության աշխատանքների նկատմամբ հարկային և մաքսային վճարների արտոնություններ սահմանելու մասին»  ՀՀ օրենքի նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին 
	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	       «Իրան-Հայաստան 400կՎ լարման էլեկտրահաղորդման օդային գծի` Հայաստանի Հանրապետության տարածքով անցնող հատվածի շինարարության աշխատանքների նկատմամբ հարկային և մաքսային վճարների արտոնություններ սահմանելու մասին»  ՀՀ օրենքի նախագծի ընդունմամբ այլ իրավական ակտերում փոփոխություններ և լրացումներ կատարելու անհրաժեշտությունը բացակայում է:

	2
	Միջազգային պայմանագրերով ստանձնած պարտավորությունների հետ համապատասխանությունը

	
	      «Իրան-Հայաստան 400կՎ լարման էլեկտրահաղորդման օդային գծի` Հայաստանի Հանրապետության տարածքով անցնող հատվածի շինարարության աշխատանքների նկատմամբ հարկային և մաքսային վճարների արտոնություններ սահմանելու մասին»  ՀՀ օրենքի նախագծի ընդունմամբ միջազգային պայմանագրերով ստանձնած պարտավորությունների փոփոխության անհրաժեշտություն չի առաջանում:

	3
	Այլ տեղեկություններ (եթե այդպիսիք առկա են)

	
	-


ՏԵՂԵԿԱՆՔ
«Իրան-Հայաստան 400կՎ լարման էլեկտրահաղորդման օդային գծի` Հայաստանի Հանրապետության տարածքով անցնող հատվածի շինարարության աշխատանքների նկատմամբ հարկային և մաքսային վճարների արտոնություններ սահմանելու մասին»  ՀՀ օրենքի նախագծմանը հասարակության մասնակցության մասին
	1
	Հասարակությանը նախագծի վերաբերյալ իրազեկումը

	
	       «Իրան-Հայաստան 400կՎ լարման էլեկտրահաղորդման օդային գծի` Հայաստանի Հանրապետության տարածքով անցնող հատվածի շինարարության աշխատանքների նկատմամբ հարկային և մաքսային վճարների արտոնություններ սահմանելու մասին»  ՀՀ օրենքի նախագիծը տեղադրվել է ՀՀ էներգետիկայի և բնական պաշարների նախարարության ինտերնետային www.minenergy.am կայքում:

	2
	Հասարակության մասնակցությունը նախագծմանը և/կամ քննարկումներին

	
	        -

	3
	Այլ տեղեկություններ (եթե այդպիսիք առկա են)

	
	        Ինտերնետային կայքում կազմակերպված հանրային քննարկումների արդյունքում առաջարկություններ և դիտողությունների չեն ստացվել:


ԱՄՓՈՓ ՏԵՂԵԿԱՆՔ
«Իրան-Հայաստան 400կՎ լարման էլեկտրահաղորդման օդային գծի` Հայաստանի Հանրապետության տարածքով անցնող հատվածի շինարարության աշխատանքների նկատմամբ հարկային և մաքսային վճարների արտոնություններ սահմանելու մասին»   ՀՀ օրենքի նախագծի կապակցությամբ շահագրգիռ նախարարությունների, գերատեսչությունների առարկությունների և առաջարկությունների վերաբերյալ

	հ/հ
	Առարկության, առաջարկության հեղինակը, նախարարության, գերատեսչության անվանումը (առարկության, առաջարկության ստացման ամսաթիվը)

	Առարկության, առաջարկության բովանդակությունը
	Եզրակացություն

	1
	ՀՀ ԿԱ պետական եկամուտների կոմիտե (29.07.2011թ. NԱԱ-1/3-4/5416-11)

	Առաջարկություններ չկան:
	

	2
	ՀՀ ֆինանսների նախարարություն
(06.08.2011թ. N3/6.2-1/82663-11)
	Դիտողություններ և առաջարկություններ չկան:

	

	3
	ՀՀ արդարադատության նախարարություն (20.08.2011թ. N5243-11)

	Առաջարկություններ չկան:

	


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԷՆԵՐԳԵՏԻԿԱՅԻ ԵՎ ԲՆԱԿԱՆ ՊԱՇԱՐՆԵՐԻ


Ն Ա Խ Ա Ր Ա Ր





ՀՀ, Երևան0010, Հանրապետության Հրապարակ, Կառավարական տուն 2, հեռ.(37410)521 964, ֆաքս(37410)526 365

